
Sarajevo, 12.01.2016. 

SAOPĆENJE ZA JAVNOST

Povodom prikupljanja ovjerene pismene saglasnosti korisnika mjesečne pretplatne karte za prevoz u javnom gradskom saobraćaju od strane GRAS-a
Na osnovu prijava građana da se u cilju izdavanja mjesečnih pretplatnih karata za prevoz u javnom gradskom saobraćaju prikupljaju ovjerene pismene saglasnosti, Agencija je 12.01.2016. izvršila vanredni inspekcijski nadzor u Kantonalnom javnom komunalnom preduzeću „Gradski saobraćaj“ d.o.o. Sarajevo (GRAS).

Inspektor je, metodom slučajnog uzorka, izvršio uvid u 3 predmeta različitih korisnika GRAS-a (nezaposleni, penzioneri i studenti), te utvrdio da se u svakom od njih nalazi pismena izjava kojom se GRAS-u daje saglasnost za obradu ličnih podataka u svrhu kupovine pretplatničke karte.

Saglasnost za obradu ličnih podataka u obliku ovjerene pismene izjave kod nadležnog opštinskog organa nije potrebna u svrhu izdavanja mjesečne karte. Samo podnošenje zahtjeva za izdavanje mjesečne karte predstavlja saglasnost korisnika za obradu njihovih ličnih podataka, te je prikupljanje posebne saglasnosti za ovu svrhu suprotno Zakonu o zaštiti ličnih podataka. 

U cilju sprečavanja daljeg nastupanja štetnih posljedica po korisnike usluga, GRAS je upozoren da odmah prekine prikupljanje ovjerenih pismenih saglasnosti u svrhu izdavanja mjesečnih kupona. 

